«Kaspi Bank» АҚ төлем қызметін көрсету туралы шарт 
Осы «Kaspi Bank» АҚ-тағы банктік шотты пайдалана отырып төлем қабылдау және жасау және (немесе) ақша аудару бойынша төлем қызметін көрсету туралы шартты «Kaspi Bank» АҚ жариялайды және ол Қазақстан Республикасының Азаматтық кодексінің 395-бабына сәйкес жеке және заңды тұлғаларға банктік шотты пайдалана отырып төлем қабылдау және жасау және (немесе) ақша аудару бойынша төлем қызметін көрсетуге арналған шартты жасасуға жария оферта болып табылады және онда Банктің Клиентке төлем қызметін көрсетуінің жалпы талаптары мен тәртібі, сондай-ақ төлем қызметін көрсетудің жалпы талаптары мен тәртібі айқындалады. 
Осы Шарт Қазақстан Республикасының Азаматтық кодексінің 389-бабына сәйкес Шарттың талаптарына қосылу арқылы жасалады. 
Клиенттің банктік шотты пайдалана отырып төлем қабылдау және жасау және (немесе) ақша аудару бойынша төлем қызметін алуға бағытталған, Шартта көзделген әрекеттерді жүзеге асыруы осы жария офертаның талаптарын толық және сөзсіз қабылдау (Акцепт) ретінде қаралады. 
1. Жалпы ережелер 
1.1. Осы Шарттың мақсаты үшін қолданылатын терминдер мен анықтамалар мынадай мағынаға ие: 
1.1.1. Шарт – осы «Kaspi Bank» АҚ төлем қызметін көрсетуі туралы шарт; 
1.1.2. Банк – «Kaspi Bank» АҚ; 
1.1.3. Клиент – Шартта көзделген тәртіппен төлем қызметін алу мақсатында Банкке хабарласқан және Банкпен ерекше қарым-қатынасы жоқ тұлға болып табылатын жеке немесе заңды тұлға;
1.1.4. Төлем қызметі – банктік шотты пайдалана отырып төлем қабылдау және жасау және (немесе) ақша аудару қызметі; 
1.1.5. Интернет-ресурс – Интернет желісіндегі www.kaspibank.kz немесе www.kaspi.kz мекенжайы бойынша Банктің ресми сайты; 

1.1.6. Тарифтер – банктік және өзге де қызметтер үшін, соның ішінде Интернет-ресурста жарияланатын Операциялар жүргізудің жалпы талаптары туралы ережеге сай жеке және заңды тұлғаларға көрсетілетін төлем қызметі үшін белгіленген мөлшерлемелер мен тарифтер туралы ақпарат; 
1.1.7. Байланыс арнасы – Банк айқындайтын тәртіппен және талаптарда пайдаланылатын Клиент пен Банктің арасында ақпаратты беру құралдарының бірі: электрондық пошта (e-mail), пошта байланысы, интернет-банкинг, мобильді банкинг, телебанкинг, USSD/SMS-хабар, телефон, факс, банкомат, POS-терминал, терминал, Жеке кабинет, Интернет киоск, интернет-бөлімше, әлеуметтік желідегі Клиенттің парағындағы хабар, әлеуметтік желідегі Банктің ресми парағындағы хабар; 
1.1.8. КЖ/ТҚҚІ – қылмыстық жолмен алынған кірістерді заңдастыруға (жылыстатуға) және терроризмді қаржыландыруға қарсы іс-қимыл; 
1.1.9. Даулы жағдай – төлем қызметін көрсеткен кезде туындаған, төлемнің рұқсатсыз болу ықтималдығына байланысты немесе төлем қызметін тиісінше көрсетпеуге қатысты өзге де мәселеге байланысты жағдай; 
1.2. Клиент мынадай әрекеттердің біреуін (мыналарды қоса алғанда, бірақ шектелмей) жүзеге асырған сәттен бастап Шарт жасалған болып саналады: 
1.2.1. Қазақстан Республикасының заңнамасына және Клиентпен жасалған шарттарға сәйкес төлемдік тапсырма, төлемдік талап, төлем ордері арқылы Клиенттің банктік шотына нұсқау қою; 
1.2.2. Клиенттің банктік шотына ақшаны есепке жазу; 
1.2.3. Клиенттің Банкке банктік шотқа қойылған төлем жасау немесе ақша аудару туралы төлемдік нұсқауды жолдауы; 
1.2.4. ақша аударуға, төлем жасауға, Банктің төлем картасын пайдалануға арналған өтінішті Банкке беру; 
1.2.5. Шартта көзделген өзге де әрекеттерді жасау. 
1.3. Клиенттің Банктегі банктік шотына ақшаны есепке жазу операциясы аяқталған сәтте, не болмаса төлем жасау және (немесе) ақша аудару аяқталған сәтте Шарттың қолданылуы тоқтатылады. 
1.4. Клиенттің электрондық нысанда бастама көтерген төлемдерді өңдеу бойынша және банкке, банк операцияларының жекелеген түрлерін жүзеге асыратын ұйымға төлем жасауға және (немесе) осы төлемдер бойынша ақша аударуға немесе қабылдауға қажетті ақпаратты беру бойынша банктік шот, банктік салым, банктік қызмет көрсету шарттарының аясында төлем қызметі осы Шартта белгіленген тәртіппен және талаптарда көрсетіледі. 
1.5. Клиентке банктік қызмет көрсету аясында Банктің Клиентке төлем қызметін көрсету ерекшеліктері Қазақстан Республикасының азаматтық және банктік заңнамасына және тиісті банктік қызмет көрсету шартына сәйкес айқындалады. 
1.6. Клиент пен Банктің арасында қашықтан банктік қызмет көрсету туралы ережелер берілген қолданыстағы шарттар болған кезде, тиісті банктік қызмет көрсету шартын жасасуға немесе өзгертуге қажетті құжаттар Банктің Интернет-ресурсы арқылы онда тиісті электрондық шаблонды толтыру арқылы (егер банктік қызмет көрсету шартында өзгеше көзделмесе) ресімделуі мүмкін. 
2. Көрсетілетін төлем қызметінің түрлері мен жалпы сипаттамасы 

2.1. Осы Шартқа сәйкес Клиентке мынадай қызмет көрсетілуі мүмкін: 
2.1.1. Клиенттің банктік шотына ақша қабылдау қызметі; 
2.1.2. Банктік шотты пайдалана отырып төлем жасау қызметі; 
2.1.3. Банктік шотты пайдалана отырып ақша аудару қызметі. 
2.2. Клиентке төлем қызметі Клиенттің Банкте банктік шоты болған жағдайда, банктік шот ашу туралы шартта көзделген талаптарда көрсетіледі. 
3. Төлем қызметін көрсету тәртібі мен мерзімі 
3.1. Төлем қызметі Қазақстан Республикасының заңнамасында, қолданыстағы төлем жүйелері ережесінде, Банктің қауіпсіздік рәсімдерінің талаптарында, Банктің ішкі рәсімдерінде және осы Шартта көзделген тәртіппен көрсетіледі. Төлем қызметін көрсетудің кейбір ерекшелеіктері Клиентпен жасалатын шарттарда белгіленуі мүмкін. 
3.2. Төлем қызметін көрсетудің ең ұзақ мерзімі Банктің операциялық бір күнін құрайды. 
4. Төлем қызметінің ақысын төлеу 
4.1. Клиент төлем қызметінің ақысын Интернет-ресурста жарияланған Банктің тарифтеріне сай төлейді. Клиентпен жасалған шарттың талаптарында төлем қызметіне ақы төлеудің кейбір мөлшерлері мен талаптары көзделуі мүмкін. 
4.2. Клиент төлем қызметінің ақысын ол көрсетілгенге дейін төлейді. 
4.3. Клиенттің банктік шотына ақша қабылдау қызметінің ақысы (егер мұндай қызметтің ақысын төлеу Тарифтерде көзделсе) Клиенттің банктік шотына ақша есепке жазылғаннан кейін төленеді. Егер Клиентпен жасалған шартта өзгеше көзделмесе, қызметтің ақысы Клиенттің банктік шотын тікелей дебеттеу арқылы, соның ішінде Клиенттің банктік шотына есепке жазылған сомадан төленеді. 
5. Төлем қызметі туралы ақпарат беру тәртібі 
5.1. Жасалған төлем қызметі туралы ақпарат Қазақстан Республикасының заңнамасына сәйкес Клиенттің жазбаша сұратуы бойынша беріледі. 
5.2. Төлем қызметінің ақысын төлеу бойынша алынатын алымдар мен комиссиялардың мөлшері туралы және оларды алу тәртібі туралы ақпарат Интернет-ресурста жарияланатын Банктің тарифтерінде көрсетіледі. 
5.3. Көрсетілетін төлем қызметі бойынша төлем қызметін көрсетушінің алатын комиссиясының ақшалай нысандағы мөлшері туралы ақпарат ауызша, Банкке шотқа қойылған нұсқауды беретін сәтте, не болмаса байланыс арналарының біреуі арқылы беріледі. 
6. Рұқсатсыз төлемдерден қорғау әрекеттерінің тәртібі 
6.1. Заңнамада белгіленген талаптарды сақтамай жасалған төлем рұқсатсыз төлем болып табылады. Қолдан жасалған төлем құжаттарын немесе қолдан жасалған төлем құралдарын пайдалана отырып жасалған төлемдер де рұқсатсыз төлемдер болып табылады. 
6.2. Рұқсатсыз төлемдерден қорғау әрекеттеріне мынадай әрекеттер жатады: 
6.1.1. Қолдан жасау, түзету, толықтыру және қолмен түзету белгілерінің бар-жоғын шолып тексеру. 
6.1.2. Клиенттің электрондық нысанда бастама көтерген төлемдерді өңдеу бойынша шартта айқындалған қауіпсіздік рәсімдерін орындау. 
6.3. Банк құпиясын құрайтын ақпараттың рұқсатсыз алынғаны, оның рұқсатсыз өзгертілгені, рұқсатсыз төлем жасалғаны немесе ақша аударылғаны анықталған кезде және Банк қызмет көрсеткен кезде туындайтын өзге де рұқсат етілмеген әрекеттер анықталған кезде, Банк олар анықталғаннан кейін келесі жұмыс күнінен кешіктірмей осындай әрекеттерге жол берілген Клиентке бұл туралы хабарлайды. 
7. Шетел валютасында төлем қызметін көрсеткен кезде қолданылатын айырбастау бағамын айқындау тәртібі 
7.1. Қазақстан Республикасының заңнамасында немесе Клиентпен жасалған шартта көзделген жағдайларда, шоттың валютасынан өзге валютада, не болмаса шетел валютасында төлем қызметін көрсеткен кезде Банк Клиенттің банктік шотынан ақшаны есептен шығарған күні Банк белгілеген валютаның айырбастау бағамын қолданады. 
7.2. Банктік шоттың валютасынан өзге валютада төлем карточкасын пайдалана отырып төлем жасаған немесе ақша аударған кезде, Банк төлем карточкасын пайдалана отырып төлем жасаған немесе ақша аударған кезде жасалған төлем құжаты Банкке келіп түскен күні және уақытта қолданыста болған Банктің шетел валютасының айырбастау бағамын қолдана отырып, Клиенттің банктік шоты бойынша операцияларды көрсетеді. 
7.3. Төлем қызметін көрсеткен кезде Банктің қолданатын ағымдағы айырбастау бағамын Банк Клиенттердің назарына жеткізу үшін Интернет-ресурста және/немесе Банктің бөлімшелеріндегі стендтерде жариялайды. 
8. Банк төлем қызметін көрсетуден бас тартуға құқылы болатын талаптар 

8.1. Мынадай жағдайларда: 
8.1.1. Қазақстан Республикасының заңнамасында көзделген, соның ішінде нұсқауды орындаудан бас тарту үшін; 
8.1.2. Банктің пікірінше, рұқсатсыз төлем жасау белгілері анықталғанда; 
8.1.3. Егер Клиент Клиентпен жасалған шартта көзделген тәртіппен сәйкестендірілмесе (анықталмаса); 
8.1.4. Егер шоттардағы ақша сомасы операциялар жүргізу үшін және Тарифтерде көзделген комиссияларды есептен шығару үшін жеткіліксіз болса; 
8.1.5. Ұсынылатын құжаттар заңнаманың талаптарына сәйкес келмегенде; 
8.1.6. Клиент КЖ/ТҚҚІ туралы заңнамаға сәйкес күмәнді операцияларға жататын операцияларды жасағанда немесе жасауға тырысқанда; 
8.1.7. Клиент жалған кәсіпкерлік қызметті жүзеге асыру қаупі бар клиенттердің тізіміне қосылғанда; 
8.1.8. Клиент Шарттың немесе Клиентпен жасалған өзге де шарттардың талаптарын елеулі түрде бұзған жағдайларда; 
8.1.9. Клиентпен жасалған шарттарда көзделген өзге де жағдайларда, Банк төлем қызметін көрсетуден немесе немесе Шарт жасасудан бас тартуға құқылы. 
8.2. Банк рұқсатсыз төлемдерден қауіпсіздік деңгейін арттыру, алаяқтық әрекеттердің алдын алу, құпия ақпараттың жария етілуіне немесе өзге де заңға қарсы әрекеттерге жол бермеу мақсатында төлем қызметін көрсетуге қажетті қосымша талаптарды көздеуі мүмкін. 
9. Рұқсатсыз төлем қызметі жөніндегі мәселелерді реттеу тәртібі 
9.1. Клиент рұқсатсыз төлем қызметін анықтаған жағдайда, Клиент рұқсатсыз төлем қызметі анықталған операциялық күннен кешіктірмей төлем қызметінің рұқсатсыз екенін растайтын құжаттарды қоса тіркеп, бұл туралы Банкке хабарлайды. 
9.2. Рұқсатсыз төлем қызметі және Банк төлем қызметін көрсеткен кезде туындаған өзге де рұқсатсыз әрекеттер анықталған кезде, Банк олар анықталғаннан кейін келесі жұмыс күнінен кешіктірмей осындай әрекеттерге жол берілген Клиентке бұл туралы хабарлайды. 
9.3. Банк Клиенттің өтініштерін, соның ішінде рұқсатсыз төлем бойынша өтініштерін, сондай-ақ өзге де даулы мәселелер туындаған кезде, мұндай өтініштерді алған күннен бастап күнтізбелік отыз күннің ішінде қарайды. 
9.4. Банк негізді шағым бойынша ақшаны Клиентке ақша Банкке қайтарылғаннан кейін ғана, Банктің және/немесе халықаралық төлем қызметінің нормалары мен ережелерін сақтай отырып қайтарады. 
9.5. Рұқсатсыз төлем жасалған кезде Клиентке шығын келтірілген жағдайда, Клиент рұқсатсыз төлем жасаудағы Банктің кінәсін растайтын құжаттарды берген кезде, Клиенттің тиісті жазбаша талабы алынған сәттен бастап 30 күннің ішінде Банк келтірілген залалды рұқсатсыз төлем мөлшерінде өтеуге міндеттенеді. 
10. Клиенттің шартты бұзуға құқығы 
10.1. Клиент төлем қызметін көрсету туралы шартты ол нақты орындалатын сәтке дейін бұзуға құқылы. Мына бөлігінде: 
10.1.1. Клиенттің банктік шотына ақша қабылдау қызметін – Клиенттің шотына ақша есепке жазылғанға дейін; 
10.1.2. Банктік шотты пайдалана отырып төлем жасау қызметін – Банк Клиенттің шотынан төлем жасауды орындағанға дейін; 

10.1.3. Банктік шотты пайдалана отырып ақша аудару қызметін – Клиенттің шотынан ақша аударғанға дейін. 

10.2. Клиенттің жасалған және Банкке жеке, не болмаса қолданыстағы заңнамада, Шартта көзделген өзге де тәсілмен жолданған тиісті өтінішті Банкке беруі Шартты бұзуға негіз болады. 

11. Шағым келтіру және даулы жағдайларды шешу тәртібі 

11.1. Даулы жағдайлар туындаған жағдайда Клиент даулы жағдай анықталғаннан бастап күнтізбелік отыз күннің ішінде шағымның (ол болған кезде) негізділігін растайтын құжаттарды қоса тіркеп, бұл туралы Банкке жазбаша түрде хабарлайды. Көрсетілген мерзімнің ішінде Банктің Клиенттен мұндай хабарламаны алмауы төлем қызметін көрсету дұрыстығының растамасы болып саналады.  

11.2. Банк рұқсатсыз төлем тәуекелін төмендету мақсатында даулы жағдай бойынша тексеру жүргізген кезде Банк Клиенттің мүддесі үшін өзінің қалауы бойынша Клиенттің шығындары мен шығыстарының алдын алу үшін шаралар қолдануы, соның ішінде банктік шотқа нұсқауларды қабылдауды уақытша тоқтатуы, төлем картасына тосқауыл қоюы және/немесе оны алып қоюы мүмкін. 

11.3. Тараптар даулар мен келіспеушіліктерді сотқа дейінгі тәртіппен реттеу үшін барлық қажетті әрекеттер мен шараларды қолданады. Банк пен Клиенттің арасындағы келіспеушіліктер мен даулар келіссөздер барысында реттелмеген жағдайда, олар Қазақстан Республикасының заңнамасына сәйкес Банктің орналасқан жері бойынша соттың қарауына берілуі мүмкін. 

11.4. Банк даулы жағдай бойынша Клиенттің шағымын негізді деп таныған жағдайда, Банк мұндай шығыс операциясының сомасын немесе оның баламасын қайтарады. 

11.5. Банк негізді шағым бойынша Клиентке ақшаны Банктің және/немесе төлем жүйесінің нормалары мен ережелерін сақтай отырып, олар Банкке қайтарылғаннан кейін ғана қайтарады. 

11.6. Клиенттің өтініші бойынша даулы жағдай бойынша жүргізілген тексерудің нәтижесінде Клиенттің шағымы негізсіз деп танылған жағдайда, Банк Клиенттен осындай даулы жағдай бойынша Банктің тексеру жүргізуіне байланысты Банктің барлық шығысының нақты құнын төлеуді талап етуге құқылы. 

11.7. Нұсқауды орындаудан негізсіз бас тарту анықталған жағдайда немесе ол тиісінше орындалмағанда, Банк Клиентке құжат түрінде дәлелденген, Клиенттің шеккен шығыстарының сомасынан аспайтын нақты залал сомасын өтейді. Мұндай төлемді жасау Банкті осындай нұсқауды орындаудан босатады, бұл ретте Клиент жаңа нұсқау беруге құқылы. 

11.8. Төлем нұсқауды орындаудан негізсіз бас тартуды немесе оның тиісінше орындалмағанын растау үшін жеткілікті құжаттар Банкке берілген күннен бастап тоқсан күннің ішінде жасалады. 

12. Шартты өзгерту. Қорытынды ережелер 
12.1. Шарттың талаптары біржақты немесе екіжақты тәртіппен өзгертілуі мүмкін. 
12.2. Банк өзгерістерді Клиент үшін оларды жақсарту жағына қарай біржақты тәртіппен енгізуге құқылы. Шарттың мынаған:
12.2.1. Алынатын комиссияның мөлшерін азайтуға; 
12.2.2. Комиссияны төлеу мерзімін кейінге қалдыруға; 
12.2.3. Комиссия төлеу бойынша жеңілдік беру; 
12.2.4. Қолма-қол ақшасыз төлем жасағаны үшін бонустар, ынталандыру және төлемдер беруге; 
12.2.5. Төлем қызметін көрсеткен кезде көрсетілетін қосымша қызметтердің көлемін ұлғайту; 
12.2.6. Рұқсатсыз төлемдерден, алаяқтық әрекеттерден, құпия ақпаратты жария етуден немесе өзге заңға қайшы әрекеттерден қорғау бойынша қауіпсіздік рәсімдерін күшейтуге;
12.2.7. Клиентке қызмет көрсету қолайлылығын арттыруды көздейтін төлем қызметін көрсету талаптарын және/немесе тәртібін өзгертуге; 
12.2.8. Төлем қызметін көрсету тәртібіне қатысты Қазақстан Республикасының заңнамасының өзгеруіне байланысты Шарттың талаптарын өзгертуге; 
12.2.9. Төлем жүйелерінің ережелерінің немесе талаптарының өзгеруіне байланысты (оларды қабылдамау бас тарту немесе төлем қызметін көрсетуді кешіктірудің себебі болған жағдайда) Шартты өзгертуге қатысты талаптарын өзгерту Шарт бойынша жақсартулар болып табылады. 
12.3. Шарттың талаптарын екіжақты тәртіппен өзгерту төмендегі тәсілдердің бірімен: тиісті келісімге қол қою арқылы; хаттармен, жеделхаттармен, телефонограммалармен, телетайпограммалармен, факстармен, электрондық құжаттармен, электрондық хабарлармен немесе тараптардың ерік білдіруін айқындайтын өзге құжаттармен алмасу арқылы жүзеге асырылуы мүмкін немесе заңнамада көзделген өзге қорғаныс әрекеттерінің элементтерімен, атап айтқанда, динамикалық сәйкестендіру жүйесінің кодын, ЖСН-кодты енгізу, Интернет-ресурстағы жеке кабинетте немесе электрондық терминалда әрекеттер жасау арқылы, Банкте көзделген тәсілдермен байланыс арналары арқылы хабар алмасу арқылы куәландырылады. 

12.4. Банктің төлем қызметін көрсету мүмкіндігін көздейтін банктік қызмет көрсету шарттарын өзгерту осындай шарттарда көзделген тәртіппен және талаптарда жүзеге асырылады. 

12.5. Банк төлем қызметі бойынша Шарт жасалған күні белгіленген, халықаралық ақша төлемі және (немесе) аударымы жасалған кезде алынатын комиссияларды біржақты тәртіппен көбейту жағына өзгертуге құқылы, олар бойынша Банк Клиентке комиссиялардың өзгергені туралы өзгерістерге дейін кемінде бір күн бұрын хабарлайды. 

12.6. Шартта көрсетілген барлық жағдайда тараптар Шарт бойынша қарсы агенттің деректемелерін пайдаланған кезде Клиент ұсынған өтініштерде немесе банктік қызмет көрсету шарттарында көрсетілген деректерді басшылыққа алады. 

***
